ՀԻՄՆԱՎՈՐՈՒՄ
«Հայաստանի Հանրապետության կառավարության 2003 թվականի օգոստոսի 21-ի  N 1129-Ն  որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը)

  «Հայաստանի Հանրապետության կառավարության 2003 թվականի օգոստոսի 21-ի  N 1129-Ն  որոշման մեջ լրացումներ կատարելու մասին» Հայաստանի Հանրապետության կառավարության  որոշման նախագծի ընդունումը պայմանավորված է  ՀՀ արձանագրված թմրամոլների թվի կտրուկ աճով,  որին նպաստում է  տնային պայմաններում թմրադեղերի պատրաստման համար նոր տեխնոլոգիաների կիրառումը:

2. Ընթացիկ իրավիճակը և խնդիրները  
Ներկայումս  Հայաստանի Հանրապետության դեղատնային գործունեության իրականացվող կազմակերպություններում նկատվել է «Թիանեպտին», «Տրոպիկամիդ», «Սեդալգին» և «Պրեգաբալին» դեղերի վաճառքի կտրուկ աճ: Մասնավորապես,   նշված դեղերն օգտագործվում են թմրանյութի պատրաստման համար` օրինակ Հայաստանի Հանրապետությունում գրանցված  «սեդալգին»  դեղը զուգակցվում է բենզինի սոդայի, ծծմբաթթվի, յոդի և ծծմբի (լուցկու այրվող գլխիկի) քիմիական միացությունից ստացված զանգվածի հետ, որի կիրառման արդյունքում մարդու մոտ աջաջանում է ֆիզիկական կախվածություն, իսկ պարբերաբար օգտագործելու ժամանակ` կյանքի միջին տևողությունը կազմում է 2-3 տարի: Ինչ վերաբերում է «Թիանեպտին», «Տրոպիկամիդ> և «Պրեգաբալին» դեղերին, ապա վերջիններիս առաջացնում են օպիատներին (հերոին) նման կլինիկական պատկեր` ինչպես ֆիզիկական այնպես էլ հոգեկան դրսևորումներով:
      3. Կարգավորման նպատակը և բնույթը

Նախագծով նախատեսվում է  «Թիանեպտին», «Տրոպիկամիդ», «Սեդալգին» և «Պրեգաբալին» դեղերը լրացնել Հայաստանի Հանրապետության կառավարության 21.08.2003 թվականի N1129-ն որոշմամբ հաստատված Հայաստանի Հանրապետությունում այն թմրամիջոցների և հոգեմետ նյութերի ցանկում, որոնց  շրջանառության հսկողության նկատմամբ սահմանված են որոշակի պայմաններ (Ցուցակ 3), ինչը հնարավորություն կտա Հայաստանի  Հանրապետությունում կանոնակարգելու վերջիններիս շրջանառությունը:
       4. Նախագծի մշակման գործընթացում ներգրավված ինստիտուտները և անձիք

       Նախագծի կազմմանն մասնակցել են Հայաստանի Հանրապետության առողջապահության նախարարի իրավական խորհրդականը, ինչպես նաև Հայաստանի Հանրապետության առողջապահության նախարարության աշխատակազմի համապատասխան ստորաբաժանումների մասնագետները:

       5. Իրավական ակտի կիրառման դեպքում ակնկալվող արդյունքը
       Այսպիսով, նշված որոշման ընդունմամբ հնարավոր կլինի  իրականացնել Հայաստանի Հանրապետությունում  նշված դեղերի նկատմամբ շրջանառության վերահսկում, ինչը կբերի բնակչւոյթն առողջության և անվտանգության ապահովմանը:

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                        Հ.ՔՈՒՇԿՅԱՆ

